
Valentin Gonzalez Formoso

Alcalde Presidente

Concello das Pontes de Garcia Rodriguez
Parque municipal, s/n

15320 A Coruiia

Expte.: S1.000.589

Asunto: notificacion de publicacion da resolucion do procedemento de incoacion.

Procedemento: declaracién como ben de interese cultural da cheminea da central termoeléctrica das Pontes de Garcia
Rodriguez.

NOTIFICACION

Para cumprir co que dispon o artigo 40 da Lei 39/2015, do 1 de outubro, do Procedemento
Administrativo Comun das Administraciéns Publicas (BOE num. 236, do 2.10.2015); o artigo
7.3 do Decreto 430/1991, do 30 de decembro, polo que se regula a tramitacién para a
declaracidn de bens de interese cultural de Galicia (DOG num. 14, do 22.01.1992); e o artigo 17
da Lei 5/2016, do 4 de maio, do patrimonio cultural de Galicia (DOG num. 92, do 16/05/2016),
achego a seguinte resolucién que foi publicada no Diario Oficial de Galicia, nimero 125, do 1
de xullo de 2022,

RESOLUCION do 20 de xufio de 2022, da Direccién Xeral do Patrimonio Cultural, pola que se
incoa o procedemento para declarar ben de interese cultural a cheminea da central termoe-
léctrica das Pontes de Garcia Rodriguez.

A central termoeléctrica das Pontes de Garcia Rodriguez constitue un elemento esencial,
relevante e representativo do patrimonio industrial de Galicia, tanto pola sta contribucién
ao sistema eléctrico de Galicia e do Estado, en que producia o 5% do total, asi como espe-
cialmente para as persoas das Pontes de Garcia Rodriguez e toda a comarca, cunha fonda
pegada nas suas formas de vida e na forma na que perciben o seu territorio, especialmente
dende o seu redimensionamento no ultimo cuarto do século XX.

A cheminea de formigdn de 36,40 metros de didmetro exterior na base e 356 metros de
altura é o elemento mais destacable, Unico e singular do conxunto, tanto en termos cuanti-
tativos como no relativo & caracterizacién da paisaxe e representatividade do total das ins-
talacions e a sua actividade. Esta construcién foi no seu momento a madis alta de Europa, do
mesmo xeito que simboliza todo un conxunto excepcional na sua capacidade de producién
eléctrica como na sua relacién coa mina de lignitos e a sua historia de mais de cen anos den-
de que se comezaron a estudar as posibilidades do seu aproveitamento.

0 21.03.2022 o Ministerio para la Transicion Ecoloxica do Goberno de Espafia emitiu unha
resolucion pola que se formula a declaracién de impacto ambiental do proxecto de desman-
telamento dos grupos 1, 2, 3 e 4 da central termoeléctrica de As Pontes no termo municipal
das Pontes de Garcia Rodriguez (A Corufia), no cal non se recolle ningunha medida de conser-
vacion polo seu valor cultural de ningunha das partes das stas construcions e instalacions.

Previamente o 4.02.2021, a Direccion Xeral de Patrimonio Cultural emitira un informe no
devandito procedemento no que se indicaba a existencia de elementos potencialmente inte-
grantes do patrimonio cultural de Galicia que non foran convenientemente estudados dende
a perspectiva dos seus valores culturais na sua avaliacién e que, en conclusion, se estimaba
de forma desfavorable a demolicién da cheminea.

A Lei 5/2016, do 4 de maio, do patrimonio cultural de Galicia (DOG num. 92, do
16.05.2016), (en diante LPCG), establece no seu primeiro artigo que «O patrimonio cultural de
Galicia esta constituido polos bens mobles, inmobles ou manifestaciéns inmateriais que,
polo seu valor artistico, histdrico, arquitectdnico, arqueoldxico, paleontoldxico, etnoldxico,
antropoloéxico, industrial, cientifico e técnico, documental ou bibliografico, deban ser consi-
derados como de interese para a permanencia, recofiecemento e identidade da cultura gale-
ga a través do tempon.

Asi mesmo, no seu artigo 8.2 determina que: «[...] teran a consideracion de bens de intere-
se cultural aqueles bens e manifestacions inmateriais que, polo seu caracter mais sobrancei-
ro no ambito no dmbito da Comunidade Auténoma, sexan declarados como tales por minis-
terio da lei ou mediante decreto do Consello da Xunta de Galicia, por proposta da conselleria
competente en materia de patrimonio cultural, de acordo co procedemento establecido nes-
ta lei». Mais adiante este artigo establece que os bens poden ser inmobles, mobles ou inma-
teriais.

Por outra parte, o artigo 10.1.a) da LPCG, referido as categorias de bens inmobles, define
como monumento «a obra ou construcion que constitue unha unidade singular recofecible
de relevante interese artistico, histérico, arquitecténico, arqueoldxico, etnoléxico, industrial
ou cientifico e técnico.».

No referido & especificidade tipoldxica do patrimonio cultural, a LPCG describe no capitulo
V do titulo VII o patrimonio industrial integrado por: «[...] os bens mobles e inmobles e os te-
rritorios e paisaxes asociados que constitien testemufios significativos da evolucion das ac-
tividades técnicas, extractivas, tecnoldxicas, da enxefiaria, produtivas e de transformacion
cunha finalidade de explotacién industrial, en que se recofieza a sua influencia cultural sobre
o territorio e a sociedade e que manifesten de forma significativa e caracteristica valor in-
dustrial e técnico».

Ben que o artigo 104 da LPCG indica que se presume a existencia deste valor cultural do
patrimonio industrial para os bens anteriores & 1936, o apartado terceiro do mesmo artigo
indica que pode ser recofiecido este valor a bens construidos con data posterior se asi 0 xus-
tifica un estudo polo miudo do ben. A documentacién e informes que existen no expediente
xustifican o cardacter singular e excepcional de parte das instalacions da central termoeléc-
trica.

v

Tendo en conta o dito, coas evidencias da existencia dun valor cultural sobranceiro e o
risco da sua desaparicion que derivan da recente declaraciéon de impacto ambiental do pro-
xecto de desmantelamento da central, a Direccién Xeral de Patrimonio Cultural considera
xustificado incoar de oficio o procedemento de declaraciéon de ben de interese cultural do
seu elemento iconico e mais representativo, a cheminea de formigon.

En consecuencia do anterior, a directora xeral de Patrimonio Cultural, exercendo as com-
petencias establecidas no artigo 24 do Decreto 198/2020, do 20 de novembro, polo que se
dispdn a estrutura orgdnica da Conselleria de Cultura, Educacion e Universidade, en virtude
do disposto no titulo | da LPCG e no Decreto 430/1991, do 30 de decembro, polo que se regu-
la a tramitacion para a declaracién de bens de interese cultural de Galicia e se crea o Rexis-
tro de Bens de Interese Cultural de Galicia,

RESOLVE:

Primeiro. Incoar o procedemento para declarar ben de interese cultural a cheminea da
central termoeléctrica das Pontes conforme o descrito no anexo | desta resolucion e proce-
der cos tramites para a sua declaracion.

Segundo. Ordenar que se anote esta incoacién de forma preventiva no Rexistro de Bens de
Interese Cultural de Galicia e que se lle comunique & Administracion xeral do Estado para os
efectos da sua anotacion no Rexistro Xeral de Bens de Interese Cultural da Administracion
do Estado.

Terceiro. Aplicar de forma inmediata e provisional o réxime de proteccién que establece a
Lei 5/2016, do 4 de maio, do patrimonio cultural de Galicia, para os bens de interese cultural
e para os bens inmobles do patrimonio industrial en particular. O expediente debera resol-
verse no prazo maximo de vinte e catro (24) meses, desde a data desta resolucién ou produ-
cirase a sua caducidade e o remate do réxime provisional establecido.

Cuarto. Ordenar a publicacién desta resolucién no Diario Oficial de Galicia e no Boletin

Oficial do Estado.

Quinto. Notificar esta resolucion as persoas interesadas e ao Concello das Pontes de Gar-
cia Rodriguez.

Sexto. Abrir un periodo de informacion publica durante o prazo dun mes, que comezara a
contar dende o dia seguinte ao da publicacion, co fin de que as persoas que poidan ter inte-

rese poidan examinar o expediente e alegar o que consideren conveniente.

Sétimo. Solicitar o ditame dos 6rganos consultivos relativos a concorrencia dun valor cul-
tural sobranceiro no ben obxecto desta resolucion.

Santiago de Compostela, 21 de xufio de dous mil vinte dous

Directora xeral do Patrimonio Cultural

M? Carmen Martinez insua

(sinatura dixital @ marxe)

ANEXO |

Descricién do ben
1. Denominacion: Cheminea da central termoeléctrica das Pontes de Garcia Rodriguez.
2. Descricidn xeral:
« Natureza: inmoble.
» Categoria: monumento.
« Especificidade: patrimonio industrial.
« Interese cultural: histdrico, arquitectdnico, antropoldxico, industrial e cientifico e
técnico.
« Localizacién: As Pontes de Garcia Rodriguez (A Corufia).
« Coordenadas centrais UTM ETRS89 Fuso 29: 592.045, 4.810.459.
3. Referencia historica.

Os lignitos das Pontes foran descritos polo ilustrado José Cornide e Saavedra cara rema-
tes do século XVIII, e xa durante o século XIX por Guillermo Schulz na Descricidon xeondstica
do Reino de Galicia, que se identificaban con materiais de doada extraccién. Os dereitos de
explotacion e estudos da viabilidade da sta explotacién comezaron a xestionarse xa aos pri-
meiros do século XX.

A central térmica das Pontes de Garcia Rodriguez comeza coa explotacion dos lignitos coa
maior canteira a ceo aberto de todo o territorio nacional, por Encaso (Empresa Nacional Cal-
vo Sotelo) nos anos 40 do século XX, nun contexto dunha gran depresién econémica mundial
derivada da inmediata posguerra e a dependencia dun petréleo inaccesible, que promoveria
unha fabrica de combustibles e lubricantes derivados dos lignito, que non resultaria viable, e
cunha central térmica que complementaria as hidraulicas da contorna e que alimentaria a
partir de finais dos anos cincuenta a unha industria de fertilizantes.

Este complexo desenvolvemento industrial asociado ao carbdn e a electricidade leva a un
crecemento da poboacion das Pontes de Garcia Rodriguez proximo ao 40% entre os anos
1960 e 1970

Nos anos 70 as reestruturacidns promovidas deede o Estado a través do Il Plan de desen-
volvemento econdédmico e social, de todo o sector enerxético derivado da alza de prezos do
petroleo, levou a creacion de Endesa (Empresa Nacional de Electricidade) orientada cara o
sector eléctrico. As necesidades neste novo contexto de desenvolvemento industrial da pro-

vincia da Corufia e de todo o sistema eléctrico nacional levan a unha grande transformacién
que multiplica por 40 a capacidade de producion eléctrica, auspiciada tamén polos resulta-
dos de novos estudos que confirmaban a existencia dun maoir potencial enerxético dos ligni-
tos existentes nas Pontes de Garcia Rodriguez. Todas as instalacidéns da antiga fabrica de
fertilizantes e da central eléctrica existente derribanse por completo para dar paso &s no-
vas instalaciéns, agas os poboados mineiros como o da Veiga, construidos para acoller a
nova poboacidn que a actividade industrial requiria.

En 1972 comeza a construcién da nova central que xa en 1974 se considera que se pode
duplicar de novo ata a formalizaciéon dun sistema de catro ciclos de 350 MW, o que supén a
meirande capacidade enerxética nacional do seu momento con 1400 MW. A cheminea foi
construida entre 1972 e 1976 e dado o seu volume e dimensions atdpase entre as meirandes
construciéns de todo o planeta.

A construcién da central implicou, asi mesmo, a extension de toda a ocupacion de terreos,
especialmente os destinados a explotacion mineira pero tamén os das instalacidons da cen-
tral, coa desaparicién de traslado de ducias de lugares e edificacidns de todo tipo, o que pro-
duciu unha fonda pegada no caracter e lembranzas da poboacion local, que asi mesmo
atopou nas propias actividades industriais unha nova forma de vida laboral. Durante este
periodo e como parte da zona de urxente reindustrializacién de Ferrol, a vila desenvolve un
conxunto de actividades industriais e doutro tipo que configuran a sla identidade.

O combustible empregado para a producién eléctrica eran os propios lignitos locais, a pe-
sar da sua baixa condicidn calorifica, e na fabrica chegaron a traballar mais de 3000 persoas
de forma directa, determinando a case que exclusiva dependencia das suas instalacion de
toda a poboacion local e moita da bisbarra.

Nos anos 90 o sistema de producién implicou a importacion de carbén de meirande capa-
cidade calorifica e menor producién de contaminantes de xofre, coa adaptacién das instala-
ciéns para a xestion de decenas de miles de toneladas transportadas desde o porto de Fe-
rrol, e cara a finais da primeira década do século XXI incorpdrase un novo ciclo de producién
eléctrica coa base do combustible de gas natural, que permitiu, asi mesmo, a reducién da pe-
gada contaminante, momento no que tamén se produce a rexeneracion ambiental das zonas
de escavacidn a ceo aberto co gran lago artificial que cobre as canteiras de lignitos.

Nestas novas condiciéns a sua lonxevidade activa estaba prevista para mais alé do ano
2030, se ben as condiciéns derivadas dos custos ambientais e econémicos da sia pegada de
carbono, que tamén a situaban entre as mais contaminantes do continente, e as politicas
enerxéticas estatais e europeas, levaron a sua solicitude da empresa enerxética de peche no
ano 2019 e o consecuente proceso de desmantelamento.

4. Datos descritivos.

A cheminea da central termoeléctrica das Pontes de Garcia Rodriguez é unha construcién
de formigdn armado de seccidn troncocénica oca, cunha base de 36,40 metros de diametro e
un cumio de 18,90 metros de diametro, a 356,50 metros de altura, e un grosor tamén varia-
ble entre 110 e 30cm.

Serve a catro grupos de combustién de carbdon que se recolle desde un parque cuberto
cunha malla de celosia estrutural metalica no cal se poden almacenar ata 250.000 toneladas
de combustible, e catro torres de refrixeracion en forma de paraboloides hiperbélicos, ta-
mén de formigdn. Estes inmoble e o resto de elementos da instalacién estd previsto que de-
saparezan como consecuencia do proceso de desmantelamento da central.

O fuste de formigdn da cheminea ten por funcién protexer e sustentar os condutos me-
talicos de evacuacién dos gases de combustién dos catro grupos a atmosfera. Tamén recolle
outras instalacidons como escaleiras, un ascensor, plataformas, elementos de seguridade etc.
Considérase que nas condiciéns de desmantelamento da instalacion, a proteccion debera al-
canzar a estrutura de formigon, sen prexuizo da conservacién, ou substitucién, dos elemen-
tos de comunicacion vertical interiores, co obxectivo do seu mantemento.

O formigdn foi tratado para a sua conservacidn durante o ano 2012 e durante o ano 2021
non se observaban danos apreciables que ameacen a sua integridade.

Ben que os datos concretos sobre a sta condicidn interna son escasos, a lonxevidade esti-
mada para este tipo de estruturas teria xa alcanzado a sua vida (til e, en consecuencia, seria
preciso un mantemento e revision periddica do estado de conservacién, e actuacions de con-
servacion tamén de xeito regular.

5. Valoracion cultural.

A central termoeléctrica das Pontes de Garcia Rodriguez constitie un elemento esencial,
relevante e representativo do sistema eléctrico de Galicia e como consecuencia na sua acti-
vidade industrial e na vida cotia de todas as persoas, especialmente dende o seu redimensio-
namento no ultimo cuarto do século XX.

Existen elementos de xuizo obxectivos e cuantificables que permiten destacar algun dos
elementos que constitien o sistema de producion termoeléctrica das Pontes de Garcia Ro-
driguez. Ben que a sua antigliidade non é un deles, xa que a producion eléctrica comeza nes-
ta localizacion nos anos 40 e non é ata mediados os anos 70 do século XX cando se formali-
zan as actuais instalaciéns, o seu redimensionamento coloca no seu momento a central
como a de meirande capacidade de producién do Estado, con 350 MW (que no ultimo
momento superaba os 2.300 MW nos seus cinco diferentes ciclos), e un elemento significati-
vamente extraordinario, a cheminea de 36 metros de base e 356 metros de altura.

A paisaxe das Pontes de Garcia Rodriguez foi reconfigurada como resultado das activida-
des mineiras e industrias como unha paisaxe industrial da enerxia, e os seus elementos mais

recofiecibles son os que resultan mdis evidentes e que contrastan coas formas naturais da
xeografia. A actividade industrial é o eixo sobre o que se constrie a identidade das ultimas
xeracions.

As primeiras instalacions dos anos 1940 e as aspiracions de producir un combustible pro-
pio que garantise a independencia enerxética do comercio exterior é un simbolo propio do
proceso histérico da Autarquia franquista.

A segunda etapa da térmica tamén constitle un fito na capacidade de producién eléctrica,
a meirande non nuclear, e transcendendo amplamente o seu significado local, pola sta im-
portancia no sistema eléctrico nacional, polas suas colaboraciéns no desenvolvemento e na
investigacion quimica, ou tamén como obxecto dos debates dese un primeiro momento so-
bre os seus efectos ambientais e a contaminacién.

O proceso de peche das centrais térmicas nun contexto de evitar a sua pegada contami-
nante e a dependencia dos combustibles fésiles leva o risco da perda dun patrimonio cultu-
ral que polas stas caracteristicas tamén pode resultar en risco de perda irrecuperable.

Ben que a aposta pola transicidn enerxética e a descontaminacion é irrenunciable, o inte-
rese para o patrimonio cultural histdrico, industrial e cientifico e técnico que a actividade in-
dustrial das Pontes de Garcia Rodriguez posue debe ser conservado pola pervivencia, cando
menos, dos seus fitos icdnicos mais relevantes e recofecibles. Neste caso os elementos mais
caracteristicos do conxunto, ou cando menos aquel que resulta mais representativo, pode
asumir a conservacion simbdlica dos feitos histéricos e os cofiecementos cientificos e técni-
cos asociados ao patrimonio industrial.

A gran cheminea posue caracteristicas que permiten xustificar a sta singularidade e mo-
numentalidade, polo seu tamafio que a mantén como a mais alta de Espafia e a segunda de
Europa, asi como a sua representatividade, como parte icdnica do conxunto e elemento mais
identificable polas stas condiciéns de apreciacion e visualizacién.

A cheminea é, polo tanto, o elemento mais recofiecible e salientable do conxunto indus-
trial, que condiciona a interpretacidon do espazo no que se localiza, pero tamén un monumen-
to destacable polas suas propias caracteristicas construtivas e formais.

Os procesos de valoracion activa da paisaxe polas comunidades que a habitan e a desfru-
tan pode sustentarse en fitos e simbolos que acadan unha especial importancia cultural. A
potencia formal de elementos como a cheminea, caracterizados polas stas inmensas dimen-
siéns e o material do formigdn, son observadas & mesma escala que os elementos xeografi-
cos da contorna.

A conservacion deste elemento favorece, polo tanto, o testemufio da funcionalidade que
xustificou a sta construcién e o mantemento da caracterizacion dunha paisaxe moldeada ao

longo do ultimo medio século segundo os requirimentos da producién eléctrica estratéxica
na economia de todo o pais.

O seu mantemento permitiria conservar un fito relevante na identidade da comarca, man-
ter un elemento de memoria da actividade a que estaba ligada e reivindicar un lugar no con-
texto dunha transformacion cara un proceso industrial e enerxético mdis compatible coa
conservacion do medio.

O papel simboélico e representativo da cheminea neste contexto, ademais dos seus benefi-
cios para o patrimonio cultural, poderia encadrarse nas politicas xerais de transicion ecoloxi-
ca de forma responsable coas comunidades que ao longo dos anos sustentaron e padeceron
de forma mais intensa tamén os efectos do paradigma industrial existente.

6. Réxime de proteccién e salvagarda.
6. 1. Réxime xeral.

A incoacion para declarar ben de interese cultural determinara a aplicacidon inmediata,
ainda que provisional, do réxime de proteccidén previsto na presente lei para os bens xa de-
clarados, segundo o artigo 17.4 da Lei 5/2016, do 4 de maio, do patrimonio cultural de Galicia
(LPCG).

Este réxime implica a sia maxima proteccion e tutela, polo que a sua utilizacion quedara
subordinada a que non se poifian en perigo os valores que aconsellan a sua proteccidn, e de
forma resumida:

« Autorizacién: as intervencions que se pretendan realizar sobre o ben ou no seu contorno
de proteccion teran que ser autorizadas pola Conselleria de Cultura, Educacion, Formacion
Profesional e Universidades, e o seu uso quedara subordinado a que non se pofian en perigo
os valores que aconsellan a sua proteccion.

« Deber de conservacion: as persoas titulares de dereitos sobre o ben estan obrigadas a
conservar, manter e custodialo debidamente e a evitar a sta perda, destrucién ou deteriora-
cion.

« Acceso: as persoas titulares de dereitos sobre o ben estan obrigadas a permitirlle o ac-
ceso ao persoal habilitado para a funcién inspectora, ao persoal investigador e ao persoal
técnico da administracion.

« Visita publica: as persoas titulares de dereitos sobre o ben deberan permitir a visita
publica nas condiciéns establecidas na normativa vixente.

» Transmision: toda pretensidén de transmision onerosa da propiedade ou de calquera de-
reito real de desfrute deberalle ser notificada & Direccidén Xeral do Patrimonio Cultural, con

= Verificacion: https://sede.xunta.gal/cve

'+
E CVE: mcNXrD5QXa38

it


https://sede.xunta.gal/cve?idcve=mcNXrD5QXa38

CONSELLERIA DE CULTURA,
XUNTA EDUCACION, FORMACION (£ Xacobeo 2122

DE GALICIA | PROFESIONAL E UNIVERSIDADES

indicacién do prezo e das condicions nas que se propoia realizar, podendo a Administracion
exercer os dereitos de tenteo ou retracto nas condicidns legais establecidas.

6.2. Réxime especifico

« Conservacion e mantemento: durante o periodo da incoacién do procedemento de decla-
racion poderan ser autorizadas tanto as actuacions de mantemento e conservacién da che-
minea.

» Obras de interese xeral de caracter inaprazable: estimando que os obxectivos ambien-
tais de desmantelamento do conxunto da central termoeléctrica resultan de interese xeral e
inaprazable, poderdn ser autorizadas as actuacions que no seu interior e no contorno pro-
posto deriven do proceso de desmantelamento da central termoeléctrica, en especial aque-
las que tefian o obxectivo da retirada de elementos contaminados, se ben deberan adaptarse
a necesaria conservacion desta estrutura e das instalacions complementarias que faciliten o
seu uso, nomeadamente as escaleiras, guindastres e ascensor existente, e outros beneficio-
SOs para a sua interpretacion.

« Outras obras fora do contorno de proteccidn: os limites que se propofien tefien por ob-
xecto garantir que as actuacions que poidan desenvolverse non afecten a integridade para a
conservacion da estrutura de formigén da cheminea. Do mesmo xeito, considérase que o de-
senvolvemento doutras actividades industriais ou a sUa integracion en espazos libres ou des-
tinados a dotaciéns ou actividades publicas poden ser compatibles coa conservacién do in-
moble obxecto de proteccion.

7. Delimitacion do ben e contorno de proteccién provisional.
7.1. Delimitacion do ben.

A cheminea da central termoeléctrica das Pontes, obxecto da proteccion proposta, estd
constituida pola estrutura de formigén e a stia cimentacién, de base 36,40m de diametro.

Os elementos e instalacions interiores que permiten as comunicacions verticais e acceso
as slas partes non serdn obxecto de proteccion, se ben serdn preferentemente conservadas
na medida que facilitan as tarefas de mantemento e conservacion, asi como outros elemen-
tos que resulten compatibles e colaboren a suda interpretacién.

O resto de elementos podera ser obxecto de retirada e eliminacién no caso de que se xus-
tifique o seu beneficio para a conservacion ou por estar xustificada a sta retirada no proceso
de desmantelamento da central. Especialmente serdn retirados neste proceso os materiais
contaminantes que poidan existir.

7.2. Contorno de proteccion.

Proponse un contorno de protecciéon da cheminea configurado por unha area que circuns-
cribe a cheminea a unha distancia de 45 metros do perimetro da sua base, distancia que se
estima como necesaria para as tarefas de conservaciéon e mantemento sequndo a documen-
taciéon consultada no expediente de desmantelamento, sinalado no plano cunha lifia azul
descontinua ao redor da cheminea.

7.3. Plano base da planimetria do Plan Basico Autondmico orientado ao norte coa identifi-
cacién do ben e o contorno de proteccidn e coordenadas centrais aproximadas.

